ԱՄՓՈՓԱԹԵՐԹ
««ԲՆԱԿՉՈՒԹՅԱՆ ԲԺՇԿԱԿԱՆ ՕԳՆՈՒԹՅԱՆ ԵՎ ՍՊԱՍԱՐԿՄԱՆ ՄԱՍԻՆ» ՕՐԵՆՔՈՒՄ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ» ՕՐԵՆՔՈՒՄ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔԻ ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ ՎԵՐԱԲԵՐՅԱԼ
	1. ՀՀ Ֆինանսների նախարարություն
	18.04.2023

	
	 01/34-2/7550-2023

	   Դիտողություններ և առաջարկություններ չկան:
	 



	2. ՀՀ Պետական եկամուտների կոմիտե
	18.04.2023

	
	01/3-4/23156-2023

	     Դիտողություններ և առաջարկություններ չկան:
	
 

	3. ՀՀ Էկոնոմիկային նախարարություն
	14.04.2023

	
	  04/6943-2023

	     Դիտողություններ և առաջարկություններ չկան:
	 


	4. ՀՀ Արդարադատության նախարարություն 
	24.05.2023

	
	27.3/26225-2023

	1. ««Բնակչության բժշկական օգնության և սպասարկման մասին» օրենքում փոփոխություններ կատարելու մասին» Հ0-304-Ն օրենքում փոփոխություններ կատարելու մասին» օրենքի նախագծի վերնագրից անհրաժեշտ է հանել «ՀՕ-304-Ն» բառը։
2.  Բացի այդ, 1-ին հոդվածի 1-ին մասի 3-րդ կետով «Բնակչության բժշկական օգնության և սպասարկման մասին» օրենքում փոփոխություններ կատարելու մասին» ՀՕ-304-Ն օրենքի (այսուհետ՝ Օրենք) նոր խմբագրությամբ շարադրվող 3-րդ հոդվածի 4-րդ մասից առաջարկում ենք հանել «Հայաստանի Հանրապետությունում արտադրված և» բառերը՝ նկատի ունենալով, որ Օրենքի 47.2-րդ հոդվածի 1-ին և 2-րդ մասերով նախատեսված կարգավորումները վերաբերում են Հայաստանի Հանրապետության տարածք բժշկական արտադրատեսակների ներմուծմանը։

	1. Ընդունվել է: Օրենքների նախագծերում կատարվել է համապատասխան փոփոխությունը:

2. Ընդունվել է: Օրենքների նախագծերում կատարվել է համապատասխան փոփոխությունը:


	5. ՀՀ վարչապետի աշխատակազմի սոցիալական հարցերի վարչություն
	29 հունիս 2023թ. 

	
	№ 02/11.7/21427-2023

	1. Նախագծի 1-ին հոդվածի 1-ին մասում «47.2.»-ի, 2-րդ մասում «47.1.»-ի, 3-րդ մասում «47.2.»-ի և 4-րդ մասում «47.4.»-ի փոխարեն առաջարկում ենք նշել համապատասխանաբար «47.2-րդ», «47.1-ին», «47.2-րդ» և «47.4-րդ» բառերը,

2. Նախագծի 1-ին հոդվածի վերոնշյալ մասերում «ենթաօրենսդրական ակտի ուժի մեջ մտնելու օրը» բառերի փոխարեն առաջարկում ենք նշել «ենթաօրենսդրական ակտն ուժի մեջ մտնելու օրը» բառերը,
3. Գտնում ենք, որ նախագծի 1-ին հոդվածի 4-րդ մասում արված հղումը, այն է՝ «Օրենքի 47.4-րդ հոդվածի 1-ին մասի պահանջները մինչև 2025 թվականի հունվարի 1-ը չեն տարածվում մինչև Օրենքի 47.4-րդ հոդվածի 1-ին մասի կիրարկումն ապահովող ենթաօրենսդրական ակտի ուժի մեջ մտնելու օրը Հայաստանի Հանրապետությունում բժշկական արտադրատեսակների սպասարկմամբ զբաղվող տնտեսվարող սուբյեկտների վրա», սխալ է նշված և վերջինս շտկման կարիք ունի:
	1. Ընդունվել է: Օրենքների նախագծերում կատարվել է համապատասխան փոփոխությունը:

2. Ընդունվել է: Օրենքների նախագծերում կատարվել է համապատասխան փոփոխությունը:

3. Ընդունվել է: Օրենքների նախագծերում կատարվել է շտկում:



	6. ՀՀ վարչապետի աշխատակազմի իրավաբանական վարչություն
	29 հունիս 2023թ. 

	
	№ 02/11.7/21427-2023

	1. Նախագծի 1-ին հոդվածի 1-ին մասի համաձայն՝ օրենքի 46-րդ հոդվածի 1-ին մասի պահանջները մինչև 2027 թվականի հունվարի 1-ը չեն տարածվում մինչև Օրենքի 47.2. հոդվածի 1-ին մասի կիրարկումն ապահովող ենթաօրենսդրական ակտի ուժի մեջ մտնելու օրը ՀՀ-ում արտադրված և ՀՀ տարածք ներմուծված բժշկական արտադրատեսակների վրա: Սակայն հարկ է նշել, վերոնշյալ ենթաօրենսդրական ակտն ուժի մեջ է մտնելու սույն թվականի հուլիսի 1-ին, որի պայմաններում առաջարկվող կարգավորումը պարզաբանված չէ: 







2. Նախագծով առաջարկվում է հետաձգել օրենքի անցումային դրույթներում նախատեսված ժամկետները՝ հիմնավորմամբ նշելով, որ փոփոխությունը պայմանավորված է Համաձայնագրում կատարված փոփոխությամբ: Մինչդեռ, ինքնին, որևէ համաձայնագրում որևէ ժամկետի փոփոխությունը չի կարող ծանրակշիռ հիմնավորում լինել օրենքով սահմանված ժամկետների փոփոխության համար: 
	1. Չի ընդունվել: «Բնակչության բժշկական օգնության և սպասարկման մասին» օրենքում փոփոխություններ կատարելու մասին» ՀՕ-304-Ն օրենքի նախագիծը և համապատասխան անցումային դրույթները մշակելիս նախատեսվում էր, որ  Օրենքի 47.2. հոդվածի 1-ին մասի կիրարկումն ապահովող ենթաօրենսդրական ակտը կընդունվեր ավելի շուտ, քան օրենքի ուժի մեջ մտնելը: Այնինչ, Հայաստանի Հանրապետության Կառավարություն թիվ 429-Ն որոշումը ընդունվել է սույն թվականի մարտի երեսունին՝ օրենքի ուժի մեջ մտնելուց ավելի քան 5 ամիս հետո, և ուժի մեջ է մտել միայն սույն թվականի հուլիսի մեկին: Առաջարկվող փոփոխությամբ թույլ է տրվում առանց գրանցման ներմուծել նաև օրենքի ուժի մեջ մտնելուց մինչև ենթաօրենսդրական ակտի ուժի մեջ մտնելը ՀՀ-ում շրջանառած բժշկական արտադրատեսակները՝ զերծ պահելով ներմուծողներին չարդարացված սահմանափակումներից և անորոշությունից: 

2. Ընդունվել է: Նախագիծը և հիմնավորումը լրամշակվել են: 

	7. ԱԺ առողջապահության հարցերի մշտական հանձնաժողովի
	26.12.2023

	
	

	1. Նախագիծն Ազգային ժողովի առողջապահության հարցերի մշտական հանձնաժողով է ներկայացվել երկու անգամ 08.09.2023 թվականին և 04.12.2023 թվականին։ Նախագծով առաջարկվում է փոխել արտադրատեսակների հետ կապված նորմատիվների ընդունման և կիրարկման ժամկետները։ 08.09.2023 թվականին ներկայացված նախագծի տարբերակում ժամկետների փոփոխությունները հիմնավորվում էին 2023 թվականի փետրվարի 13-ին ԵԱՏՄ համաձայնագրում կատարված ժամկետների փոփոխություններով։ 04.12.2023 թվականին ներկայացված նախագծի տարբերակում ժամկետների փոփոխությունները չեն հիմնավորվում ԵԱՏՄ գործընթացներով, այլ առաջարկվում է բժշկական արտադրատեսակների արտադրությամբ կամ սպասարկմամբ զբաղվողներին տրամադրել ողջամիտ ժամանակահատված՝ լիցենզավորման գործընթացին պատշաճ պատրաստվելու համար:
Պարզաբանել հիմնավորման փոփոխության պատճառը։
2. Վերը նշված երկու տարբերակների դեպքում խնդրահարույց է՝ անցումային դրույթում տեղ գտած «մինչև Օրենքի 47.2.-րդ հոդվածի 1-ին մասի կիրարկումն ապահովող ենթաօրենսդրական ակտն ուժի մեջ մտնելու օրը» դրույթը։ 
Միաժամանակ, հարկ է նշել, որ հիշատակվող ենթաօրենդրական ակտը՝ « կառավարության թիվ 429 որոշման համապատասխան դրույթները ուժի մեջ են մտել 2023 թվականի հոկտեմբերի 13֊ից և սկսել են կիրառվել 2023 թվականի նոյեմբերի 9-ից։ Տեղեկացնեմ նաև, որ 2023 թվականի նոյեմբերի 15-ին Առողջապահության նախարարությունը բժշկական արտադրատեսակ արտադրողներին ուղարկել է նամակ՝ « կառավարության թիվ 429 որոշման համապատասխան դրույթները ուժի մեջ մտելու համապատասխան գործընթացները սկսելու մասին։
Խնդրում եմ պարզաբանել ներկայացված նախագծի և առկա փաստերի հակասությունը։

	1. Հիմնավորումներում տեղ գտած փոփոխությունների համար հիմք են հանդիսացել ՀՀ վարչապետի աշխատակազմի իրավաբանական վարչություն կողմից ներկայացված դիտողությունները, որոնք մեջբերված են ամփոփաթերթում:


















2. Ընդունվել է: Նախագծում կատարվել են համապատասխան փոփոխություններ:




